
sþ. 2. Tillaga til þingsályktunar
lill1 niðurfelling dansk-Íslenzka sambandslagasamningsins og um rétt danskra ríkis-
borgara .. heimilisfastra á íslandi.

(Lagt fyrir Alþingi á 6:1. löggjafarþingi, 1944.)

Alþingi ályktar að lýsa yfir því:
að niður sé fallinn samningur sá, sem fólst í dansk-íslenzkum sambandslögum

frá 1918,
að allir danskir ríkisborgarar, sem þegar hafa öðlazt heimilisfesti á íslandi,

skuli, þar til öðruvísi verður ákveðið með lögum, halda jafnrétti við Íslenzka
ríkisborgai-a.

Ályktun þessa skal leggja undir atkvæði allra kosningarbærra manna Í landinu
til samþykktar eða synjunar, og skal atkvæðagreiðslan vera leynileg. Ályktunin tekur
gildi, er Alþingi hefur samþykkt hana af nýju, að afstaðinni þessari atkvæðagreiðslu.

Greinargerð.

Stjórnarskrárnefndin hefur samið framangreinda tillögu og sent stjórninni hana'
ásamt stjórnarskrárfrumvarpi sínu með bréfi 20. apríl f. á. Stjórnin hefur ákveðið
að flytja tillögu þessa óbreytta á Alþingi. Gert er ráð fyrir því, að Alþingi skipi nefnd
til að athuga tillöguna, og mun stjórnin þá koma á framfæri tillögu til breytingar á
tillögunni, er æskileg kynni að þykja.

Að öðru leyti vísast til athugasemda við stjórnarskrárfrumvarp það, er stjórnin
leggur fram í neðri deild.


